
Прапановы МГА “ЗБС “Бацькаўшчына”
у дзяржаўную праграму “Беларусы ў свеце”

2021-2025 гг.

1) Праграма развіцця супрацоўніцтва Беларусь — беларусы замежжа (далей — Праграма) адпавядае прыярытэтным напрамкам, мэтам і задачам  дзяржаўнай палітыкі развіцця супрацоўніцтва паміж Рэспублікай Беларусь і дыяспарай. 

2) Праграма грунтуецца на палажэннях Канстытуцыі Рэспублікі Беларусь, Законе “Аб беларусах замежжа”, Нацыянальнай стратэгіі ўстойлівага развіцця краіны на перыяд да 2035 года, Канцэпцыі нацыянальнай бяспекі Беларусі, а таксама міжнародных дамовах i пагадненнях  нашай краіны.  
3) Праграма развівае палажэнні Закона “Аб беларусах замежжа”, з’яўляецца адным з інструментаў яго рэалізацыі і, у той жа час, уяўляе сабой самастойны дакумент па развіцці стасункаў з беларусамі замежжа. 
Мэта Праграмы: пабудова і развіццё эфектыўнага супрацоўніцтва паміж Рэспублікай Беларусь (дзяржаўнымі і недзяржаўнымі ўстановамі) і беларусамі замежжа. 

Задачы: 

1) Стварэнне ўстойлівых механізмаў прыцягнення беларусаў замежжа да супрацоўніцтва ў сферы эканомікі, культуры, адукацыі.

2) Спрыянне захаванню і паглыбленню нацыянальнай ідэнтычнасці беларусаў замежжа.

3) Стварэнне і пашырэнне  сувязяў беларускай моладзі замежжа з Беларуссю. 
Праца па рэалізацыі Праграмы вядзецца не толькі з сябрамі і актывістамі арганізацый беларусаў замежжа, але і з асобнымі прадстаўнікамі беларускай дыяспары, якія маюць патэнцыял і жаданне ўнесці ўклад у развіццё стасункаў Беларусі і беларусаў замежжа, каб выйсці на новыя групы і новых людзей.
Прапановы пабудаваны на аналізе перадавога міжнароднага вопыту супрацоўніцтва іншых унітарных краін са сваімі дыяспарамі. Сыходзячы з таго, што беларусы  замежжа могуць зрабіць значны ўнёсак у развіццё фінансавага, інтэлектуальнага і сацыяльнага капіталу Беларусі, дзяржаўная праграма прадугледжвае некалькі асноўных, узаемазвязаных накірункаў:  

	1. Вызначэнне патэнцыялу беларусаў замежжа
(для эфектыўнасці рэалізацыі Праграмы і распрацоўкі наступных праграм)


	
	Накірунак/дзейнасць
	Заўвагі

	1.1.
	Правядзенне мапінгу  беларусаў замежжа.
	

	1.2. 
	Даследаванне  патэнцыялу беларусаў замежжа:  чалавечага,  сацыяльнага, інтэлектуальнага і  фінансавага капіталу, а таксама зацікаўленасці ў супрацоўніцтве –  стварэння профілю беларускай дыяспары ў краінах, дзе яна прадстаўленая. 
	Дзейнасць будзе эфектыўнай, калі будуць удзельнічаць і адпаведныя органы краін пражывання

	1.3.
	Правядзенне мерапрыемстваў для беларусаў замежжа, скіраваных на папулярызацыю і прывабнасць супрацоўніцтва з Беларуссю  (тэматычныя круглыя сталы па культуры, эканоміцы, ахове здароўя, адукацыі і інш., прэзентацыі профільных праграм і матэрыялаў, у якіх маглі б браць удзел ці інвеставаць беларусы замежжа)  як у Беларусі, так і ў краінах пражывання беларусаў замежжа. 
	

	1.4.
	Правядзенне мерапрыемстваў па ўзмацненні патэнцыялу беларускіх дзяржаўных і грамадскіх  структур у супрацоўніцтве з беларускай дыяспарай: 

· Тэматычныя круглыя сталы па абмену вопытам з адпаведнымі  ўстановамі іншых краін; 

· Вывучэнне і аналіз методык паспяховай працы з сваімі дыяспарамі іншых краін; 

· Навучальныя візіты, стажыроўкі. 
	

	1.5. 
	Стварэнне і распаўсюджанне інфармацыйных прадуктаў па прамоцыі супрацоўніцтва з Беларуссю ў розных сферах.
	З удзелам прыватнага бізнесу, грамадскіх арганізацый і аб’яднанняў. Важна, каб да працы па стварэнні гэтых прадуктаў прыцягваліся розныя сілы: грамадскасць, прафесійныя рэкламісты, спецыялісты па камунікацыі, тады вынік будзе якасным і прывабным для мэтавай аўдыторыі, якая ўжо даўно адышла ад савецкіх стандартаў і мысліць у рэчышчы сучасных трэндаў 

	1.6. 
	Развіццё міжурадавых кантактаў і супрацоўніцтва паміж Беларуссю і краінамі пражывання беларускай дыяспары, якое прадугледжвала б удзел беларускай дыяспары ў выкананні сумесных міжурадавых праграм і праектаў. 
	

	1.7. 
	Правядзенне апытанняў сярод беларусаў замежжа, урадавых структур Беларусі , грамадскасці з мэтай вызначэння ўзаемных чаканняў, інтарэсаў і патэнцыялу супрацоўніцтва. 
	

	1.8. 
	Спрыянне развіццю  пабрацімства паміж гарадамі Беларусі і замежжа, дзе кампактна пражываюць беларусы, альбо вядомыя тым, што там жыў і працаваў дзеяч беларускай дыяспары. Распрацоўка праграм па супрацоўніцтву  ў розных сферах.
	

	1.9. 
	Спрыянне ў стварэнні асацыяцый выпускнікоў на базе беларускіх ВНУ дзеля падтрымання кантактаў і сувязяў з тымі, хто выехаў за мяжу.  
	Як паказвае практыка, частка выпускнікоў выязджае за мяжу, і такая асацыяцыя дазваляе падтрымліваць сувязі, абменьвацца інфармацыяй, ведамі 


	2. Пабудова даверу

(неабходная перадумова для пабудовы ўзаемавыгаднага супрацоўніцтва любой краіны са сваёй дыяспарай) 


	2.1.
	Стварэнне грамадскіх саветаў  і дзяржаўных структур па супрацоўніцтву з беларусамі замежжа 

	2.1.1.
	Пашырэнне складу Каардынацыйнай рады па справах беларусаў замежжа пры МЗС і наданне юрыдычнай моцы рэкамендацыям гэтага кансультатыўнага органу.  
	Вельмі важна, каб у раду ўвайшлі людзі з рознымі  поглядамі, гэта паспрыяла б  лаяльнасці і даверу з боку розных асяродкаў беларускай дыяспары, а таксама паспрыяла б развіццю ідэй у самой радзе. Добра калі рада папоўніцца  людзьмі, што  з’яўляюцца лідарамі меркаванняў у сваіх асяродках

	2.1.2.
	Стварэнне рэгіянальных грамадскіх радаў з удзелам беларусаў замежжа – выхадцаў з гэтага рэгіёну.
	

	2.1.3.
	Стварэнне асобнага аддзелу пры МЗС па працы з беларусамі замежжа. 
	

	2.1.4.
	Стварэнне міжміністэрскай камісіі па справах беларускага замежжа. 
	Многія міністэрствы ажыццяўляць дзейнасць, звязаную з беларускім замежжам, ці зацікаўленыя ў ёй. Для каардынацыі і большай эфектыўнасці дзейнасці варта стварыць такі орган, які б і абменіваўся інфармацыяй па бягучых праектах і змог бы больш эфектыўна іх каардынаваць. 

	2.2.
	Папулярызацыя беларускага замежжа, яго найбольш яскравых прадстаўнікоў, гісторыка-культурнай спадчыны,  а таксама яе захаванне 

	2.2.1.
	Рэгулярнае інфармаванне і правядзенне прэзентацый для прэсы паспяховых кейсаў супрацоўніцтва з беларусамі замежжа ў Беларусі.  
	

	2.2.2.
	Інфармаванне жыхароў Беларусі пра беларусаў замежжа, дзейнасць беларускіх суполак, відных дзеячаў сучаснасці, а таксама пра гісторыка-культурную спадчыну  беларусаў замежжа.
	

	2.2.3.
	Арганізацыя публічных сустрэч з беларусамі замежжа.
	

	2.2.4.
	Інфармаванне жыхароў Беларусі пра рэалізацыю Праграмы “Беларусы ў свеце”.
	

	2.2.5.
	Стварэнне адмысловай праграмы на беларускім тэлебачанні і радыё, прысвечанай беларускаму замежжу, а таксама тэматычных рубрык у дзяржаўнай прэсе.
	

	2.2.6.
	Вядзенне маніторынгу і ўліку беларускіх помнікаў архітэктуры ў замежжы, а таксама могілак славутых дзеячаў Беларусі,  спрыянне  ў іх захаванні і рамонце. 
	

	2.2.7.
	Рэалізацыя мераў па захаванні архіваў беларускіх дзеячаў замежжа, а таксама бібліятэк і збораў, перасылка ў адпаведныя музеі ў Беларусі. 
	Было шмат выпадкаў, калі каштоўныя архівы губляліся, бо пасольствы не былі зацікаўлены ў перасылцы іх на Радзіму, а сваякі памерлага дзеяча не бачылі каштоўнасці ў гэтых архівах, у лепшым выпадку, яны маглі патрапіць у нацыянальныя архівы краін пражывання дзеяча, у горшым – на сметнік 

	2.2.8.
	Стварэнне адмысловых аддзелаў публікацый/кніг беларусаў замежжа ў бібліятэках Беларусі.
	

	2.2.9.
	Вывучэнне гісторыка-культурнай спадчыны і сучасных дасягненняў беларусаў замежжа ў ВНУ.
	

	2.3.
	Задавальненне культурніцкіх патрэб беларусаў замежжа   

	2.3.1.
	Дапамога ў правядзенні культурніцкіх мерапрыемстваў беларусаў замежжа як у Беларусі, так і за мяжой (фестываляў, канцэртаў, літаратурных чытанняў, выстаў, прэзентацый кніг і др.).
	

	2.3.2.
	Дапамога ў набыцці музычных інструментаў, касцюмаў  і інш. рыштунку для правядзення культурніцкіх мерапрыемстваў беларусамі замежжа.  
	

	2.3.3.
	Дапамога ў друку кніг беларусаў замежжа, як мастацкай літаратуры, так і нон-фікшн.
	

	2.3.4.
	Спрыянне ў ажыццяўленні культурніцкіх абменаў паміж прадстаўнікамі беларусаў замежжа і адпаведнымі спецыялістамі ці культурнымі акторамі (музыкамі, мастакамі, літаратарамі і інш.) Беларусі.
	

	2.3.5.
	Аказанне метадычнай і арганізацыйнай дапамогі беларусам замежжа ў ажыццяўленні імі культурніцкай дзейнасці.
	

	2.3.6.
	Правядзенне з удзелам творцаў з Беларусі і замежжа сумесных літаратурных чытанняў, прэзентацый, выстаў як у месцах кампактнага пражывання беларусаў, так і ў Беларусі. 
	

	2.3.7.
	Арганізацыя фестываляў беларускай культуры ў месцах кампактнага пражывання беларусаў замежжа.
	

	2.3.8.
	Спрыянне ўдзелу беларусаў замежжа ў Днях Беларусі ў краінах пражывання. 
	

	2.4.
	Правядзенне даследаванняў беларускага замежжа:

	2.4.1.
	Стыпендыі для даследчыкаў гісторыі і сучаснай дзейнасці  беларусаў замежжа.
	

	2.4.2.
	Стажыроўкі ў даследчых установах іншых краін па вывучэнні спадчыны беларускага замежжа.
	

	2.4.3.
	Навуковыя канферэнцыі, звязаныя з рознымі аспектамі вывучэння беларускага замежжа з удзелам беларускіх і замежных навукоўцаў.
	

	2.4.4.
	Публікацыя прац па даследаванні беларускага замежжа 
	

	2.5.
	Забеспячэнне  патрэб беларусаў замежжа ў сферы інфармацыі 

	2.5.1.
	Правядзенне кампаніі па папулярызацыі дзейнасці дзяржавы па пабудове супрацоўніцтва з беларусамі замежжа.
	

	2.5.2.
	Прэзентацыя закона, праграмы і магчымасцяў супрацоўніцтва на базе пасольстваў і консульскіх аддзелаў Беларусі  ў краінах пражывання беларусаў замежжа.
	

	2.5.3.
	Стварэнне адмысловага сайта для беларусаў замежжа, дзе б была акумулявана інфармацыя пра дзейнасць дзяржаўных і грамадскіх структур адносна беларускага замежжа, навіны жыцця і дзейнасці беларускага замежжа, інфармацыя пра рэалізацыю праграмы “Беларусы ў свеце”,  а таксама інфармацыя пра праекты ў якіх маглі б узяць удзел беларусы замежжа.
	

	2.5.4.
	Аказанне дапамогі беларусам замежжа ў выданні газет, часопісаў, вядзенні інфармацыйных рэсурсаў. 
	

	2.6.
	Забеспячэнне патрэб беларусаў замежжа ў сферы адукацыі 

	2.6.1.
	Спрыянне ў адкрыцці школ выходнага дня і/ці курсаў  для дзяцей дашкольнага і школьнага  ўзросту з мэтай вывучэння беларускай мовы, культуры, гісторыі, традыцый у месцах кампактнага пражывання беларусаў замежжа.  Забеспячэнне неабходнымі метадычнымі матэрыяламі і настаўнікамі.  
	

	2.6.2.
	Забеспячэнне  моладзі беларускага  замежжа правам атрымліваць вышэйшую адукацыю, а таксама навучацца ў магістратуры і аспірантуры  ў Рэспубліцы Беларусь. 
	

	2.6.3.
	Арганізацыя курсаў для дарослых па вывучэнні беларускай  мовы ў месцах кампактнага пражывання беларусаў замежжа. 
	

	2.6.4.
	Спрыянне ў адкрыцці школ з беларускай мовай навучання ў месцах кампактнага пражывання беларусаў замежжа. 
	

	2.6.5.
	Матэрыяльна-тэхнічнае забеспячэнне школ з беларускай мовай навучання и курсаў навучання беларускай мове  ў месцах кампактнага пражывання беларусаў замежжа. 
	

	2.6.6.
	Арганізацыя курсаў павышэння кваліфікацыі для настаўнікаў школ з беларускай мовай навучання для беларусаў замежжа. 
	

	2.6.7.
	Арганізацыя паездак навучэнцаў беларускіх школ у замежжы ў Беларусь з мэтай знаёмства з краінай, удзелу ў розных мерапрыемствах. 
	

	2.6.8.
	Правядзенне летнікаў для беларускай моладзі з Беларусі і беларускага замежжа, у тым ліку моўных і профільных (матэматычных, музыкальных і інш.).
	

	2.6.9.
	Спрыянне ў ажыццяўленні партнёрства паміж школамі Беларусі і беларускага замежжа (ажыццяўленне сумесных культурных, адукацыйных праграм).
	

	2.6.10.
	Распрацоўка і выпуск дапаможнікаў (як друкаваных, так і для онлайн выкарыстання) па вывучэнні беларускай мовы для дарослых.
	

	2.6.11.
	Арганізацыя он-лайн курсаў для навучання беларускай мове для дзяцей і дарослых (на базе ўніверсітэтаў).
	

	2.7.
	Арганізацыйная і юрыдычная дапамога 

	2.7.1.
	Распрацоўка палажэння аб Карце беларуса, якая б давала шэраг пераваг беларусам замежжа перад іншымі замежнікамі ў атрыманні віз, прыбывання на тэрыторыі краіны, атрыманні грамадзянства, пенсіі, а таксама консульскіх паслуг у краіне пражывання. 
	

	2.7.2.
	Актывізацыя дзейнасці пасольстваў і консульстваў Рэспубліцы Беларусь па ўзаемадзеянні  з беларускай дыяспарай.
	

	2.7.3.
	Рэгулярнае правядзенне Дня адкрытых дзвярэй для беларусаў замежжа консульствамі Беларусі, дзе беларусы замежжа  маглі б атрымаць неабходныя кансультацыі па правілах пражывання і працаўладкавання ў краіне знаходжання, атрымання сацыяльных паслуг і медыцынскай дапамогі,  падаткаабкладання, тлумачэнні адносна палітыкі Рэспублікі Беларусь у дачыненні да беларусаў замежжа. 
	

	2.7.4.
	Правядзенне сумесных мерапрыемстваў з беларусамі замежжа ў сферы культуры, эканомікі, адукацыі і інш.. 
	

	2.7.5.
	Дапамога беларусам  замежжа, што патрапілі ў складаную сітуацыю (зоны ваенных канфліктаў, землятрусаў) у супрацоўніцтве з краінамі пражывання беларусаў замежжа.
	


	3. Прыцягненне беларусаў замежжа ў развіццё Рэспублікі Беларусь


	3.1. Стварэнне механізмаў фінансавага ўдзелу беларусаў замежжа ў сацыяльных, гуманітарных і культурніцкіх праектах

дзяржаўных і недзяржаўных арганізацый

	3.1.1.
	Адмена рэгістрацыі фінансавай дапамогі ў  Дэпартаменце па гуманітарнай дзейнасці ў памеры да  1 000 даляраў, а таксама вызваленне ад падатакаў на тэрыторыі Беларусі ўсёй сумы дапомагі, што паступае ад беларусаў замежжа і  іх арганізацый на ажыццяўленне гуманітарных, сацыяльна-значных і культурніцкіх праектаў, рэалізуемых дзяржаўнымі і недзяржаўнымі арганізацыямі. 
	Сёння кожная арганізацыя мусіць рэгістраваць і атрымліваць дазвол на выкарыстанне нават 20 даляраў, што прыходзяць на рахунак. У сувязі з гэтым арганізацыі проста адмаўляюцца ад атрымання невялікіх ахвяраванняў. Як паказвае вопыт іншых краін, такія крокі паспрыялі паступленню фінансавых сродкаў у краіны паходжання дыяспар.   

	3.1.2.
	Прадстаўленне бясплатных шматразовых віз беларусам замежжа на тэрмін да 1 года, спрошчаная працэдура рэгістрацыі, а таксама доступ да сацыяльных сервісаў нараўне з грамадзянамі Беларусі, магчымасць працаўладкавання  ў Беларусі (без тэндэру).  
	З тым, каб павялічыць неведваемасць сваіх краін, узаемадзеянне з імі 

	3.1.3.
	Правядзенне кампаніі,  накшталт “1+3”, калі на кожны долар , што беларусы замежжа ўкладаюць у развіццё інфраструктуры альбо сацыяльнае развіццё  свайго роднага горада/мястэчка ў Беларусі, дадаецца 1 долар ад цэнтральнага бюджэту + 1 ад мясцовага + 1 ад вобласці. 
	Спіс праектаў публікуецца на сайце горада, ці адмысловым цэнтралізаваным рэсурсе для дыяспары, і выхадзец з таго, ці іншага мястэчка Беларусі мае магчымасць паўдзельнічаць у праекце паляпшэння сацыяльных умоў, альбо інфраструктуры сваёй малой Радзімы  ў суадносінах 1+3. Міжнародны вопыт сведчыць, што эфектыўна праграма працуе тады, калі ўлічваецца меркаванне дыяспары,  на якую менавіта дзейнасць іх родны горад можа патраціць грошы ў вышэй пазначаных сферах. 

	3.1.4.
	Узмацненне інфраструктуры, якая падтрымлівае грашовыя пераводы, папулярызацыя новых тэхналагічных і бяспечных сродкаў пералічэння грошай сем’ям.  
	Грашовыя пераводы – самы просты інструмент, скіраваны на макраэканамічную стабільнасць.  Гэта спрыяе і фармаванню чалавечага капітала, павышае доступ да адукацыі і здароўя, зніжае ўзровень беднасці. Калі дзяржава імкнецца моцна рэгуляваць грашовыя патокі дыяспары, ці патрабуе абавязковыя выплаты і рэгістрацыі, грошы ідуць іншым, нефармальных шляхам. Задача дзяржавы –спрыяць пераводам.

	3.1.5.
	Стварэнне магчымасцяў для больш  прадуктыўнага ўкладання грашовых пераводаў: набыцця маёмасці ў Беларусі, тавараў і інш., размяшчэння грашовых дэпазітаў, атрымання крэдытаў для вядзення бізнесу ў Беларусі.  
	

	3.2. Прыцягненне інвестыцый (фінансавых і інтэлектуальных)

	3.2.1.
	Стварэнне спецыяльных раздзелаў на сайтах консульстваў Беларусі ў замежжы для беларусаў замежжа (выдача Карты беларуса, кансультаванне, арганізацыя паездак у Беларусь па зніжаных коштах – бізнес туры, альбо турызм). Інфармацыя пра інвестыцыйныя пакеты ў Беларусі, а таксама дзеючыя праграмы ў сферы культуры і адукацыі, патрэбы ў спецыялістах у розных галінах, стыпендыі і гранты. 
	

	3.2.2.
	Аказанне арганізацыйна-метадычнай дапамогі беларусам замежжа праз трэнінгі і курсы па фінансавым мэнэджменце, фандрайзінгу, кіраванні праектамі і інш. наўпрост ці праз трэціх асобаў. 
	Некаторыя дыяспаральныя групы могуць быць невялікімі і не мець сталай фінансавай падтрымкі, у гэтым выпадку трэба ўзмацніць іх магчымасці

	3.2.3.
	Партнёрства з міжнароднымі арганізацыямі (ААН  і інш.) у стварэнні і фінансаванні праграм, накіраваных на часовае вяртанне высокаадукаваных спецыялістаў з беларускага замежжа ў Беларусь, а таксама на мабілізацыю прафесійных навыкаў беларускага замежжа і іх фінансавых рэсурсаў на праграмы па развіцці Беларусі.   
	

	3.2.4.
	Усталяванне прынцыпу “аднаго вакна” пры спрыянні інвестыцыям збоку беларусаў замежжа. Наданне Мінэканомікі ці Мангандлю Беларусі права выдаваць дазволы на працу, гандлёвыя сертыфікаты і ліцэнзіі беларусам замежжа пры інвеставанні імі сродкаў у Рэспубліку Беларусь, а таксама аказанне дапамогі ў набыцці і арэндзе неабходнага абсталявання і маёмасці для ажыццяўлення гаспадарчай дзейнасці. 

Стварэнне пры Міністэрстве  эканомікі  (Мінгандлю) сайта для таго, каб папулярызаваць прамыя інвестыцыі, даваць поўную і вычарпальную інфармацыю пра ўмовы інвеставання.
	

	3.2.5.
	Правядзенне бізнес-мерапрыемстваў  для беларусаў замежжа (канферэнцый, круглых сталоў, бізнес вандровак і экскурсій). 
	

	3.2.6.
	Арганізацыя сумесных мерапрыемстваў для прадстаўнікоў бізнесу з Беларусі і беларускага замежжа – спрыянне сумесным праектам. Дапамога  ў пошуках партнёраў у Беларусі.  
	

	3.2.7.
	Правядзенне трэнінгаў для беларусаў замежжа, якія хочуць пачаць свой бізнес у Беларусі. 
	Такія трэнінгі могуць адбывацца як у Беларусі, так і замежжы,  як частка сумесных праграм з урадамі краін пражывання беларусаў замежжа, ці з мясцовымі адміністрацыямі. 

	3.2.8.
	Прыцягненне беларусаў замежжа ў якасці спікераў і кансультантаў на адпаведных мерапрыемствах у Беларусі.
	

	3.2.9.
	Дапамога беларусам замежжа (юрыдычная, арганізацыйная) пры адкрыцці бізнесу ў Беларусі, адкрыццё доступу да крэдытаў.
	Праграма можа рэалізоўвацца сумесна з адпаведнымі міжнароднымі структурамі і пры іх дапамозе, а таксама фундацый краін пражывання беларусаў замежжа  

	3.2.10.
	Вызваленне беларусаў замежжа ад падаткаў на пэўны перыяд (альбо істотнае змяншэнне іх)  пры адкрыцці прыватнай кампаніі ў Беларусі, альбо інвеставанні ў вытворчасць.
	

	3.3. Паглыбленне інтэлектуальнага супрацоўніцтва з беларускім замежжам, а таксама спецыялістамі іншых краін пры дапамозе беларусаў замежжа

	3.3.1.
	Спрыянне абмену інтэлектуальнай думкай паміж даследчыкамі і навукоўцамі з  беларускага замежжа і  айчыннымі спецыялістамі ў розных галінах:  культура, эканоміка, ахова здароўя, адукацыя і інш. праз:

· Правядзенне сумесных даследаванняў; 

· Правядзенне мерапрыемстваў па абмене вопытам (вебінараў, круглых сталоў, семінараў);
· Публікацыя сумесных навуковых і даследчых прац; 

· Правядзенне лекцый і майстар класаў на базе профільных універсітэтаў  і ўстаноў;

· Садзейнічанне ўкараненню распрацаваных ноў-хаў, методык і інш. у розных сферы ў Беларусі. 
	

	3.3.2.
	Стварэнне спрыяльных умоваў для беларусаў замежжа ў прыцягненні імі замежных спецыялістаў  у розныя сферы беларускай гаспадаркі.
	

	3.3.3.
	Спрыянне  стварэнню прафесійных асацыяцый паміж беларусамі замежжа – спецыялістамі ў розных галінах і адпаведнымі спецыялістамі з боку Беларусі (медыцынскія асацыяцыі, настаўніцкія, сацыяльныя і інш.).
	


